
				এই পাতাটির মুদ্রণ সংশোধন করা প্রয়োজন। 
Sbbr
বাংলাদেশের স্বাধীনতা যুদ্ধ দলিলপত্র : অষ্টম খন্ড
l S8X l
মো: মফিজ উল্লাহ মুন্সি
থানা- লক্ষ্মীপুর জেলা- নোয়াখালী
আমার মনে পড়ে জ্যৈষ্ঠ মাসের মাঝামাঝি পাক বাহিনী তখন চৌমুহনী হইতে চন্দ্রগঞ্জ বাজারে আসে। চন্দ্রগঞ্জ বাজারে আসিয়া চন্দ্রগঞ্জ উচ্চ বিদ্যালয়ে পাক বাহিনী তাহাদের শিবির স্থাপন করে। পাক বাহিনী শিবির খুলিয়া তাহদের দোসর বন্ধু শান্তি কমিটি গঠন করে।
শান্তি কমিটি গঠন করিয়া পাক বাহিনী চন্দ্রগঞ্জ বাজারের উত্তর পাশে গ্রামগুলি মুক্তিবাহিনীর তল্লাশে তছনছ করিয়া তুলিল।
এইভাবে পাক বাহিনী জনসাধারণের মধ্যে এক সন্ত্রাসের সৃষ্টি করিল। তখন হইতে আমাদের গ্রামের জনসাধারণ অন্যান্য গ্রামে পলায়ন আরম্ভ করে। জ্যৈষ্ঠ মাসের ১২ তারিখে পাক বাহিনী আমাদের গ্রামে প্রবেশ করে। পাক বাহিনীকে আসা দেখিয়া আমার বাড়ীর লোকজন সবাই পলায়ন করে। শুধু আমি ও আমার ভাই মো: আমিন উল্লাহ মুন্সি বাড়ীতে ছিলাম। যখন দেখিলাম পাক বাহিনী আমাদের পাড়ার মধ্যে প্রবেশ করিয়াছে তখন আমরা দুই জন এক পুকুরের মধ্যে ডুব দিয়া কচুরি পানা মাথায় দিয়া লুকাইয়া থাকি। পাক বাহিনী আমাদের খুজিয়া বাহির করিয়া প্রথম তাহার পাদুকা দ্বারা আমার বুকে লাথি মারিল, তারপর রাইফেল দিয়া বেদম প্রহার করিল। রাইফেল দিয়া মারার পর আমার পায়ে দড়ি দিয়া এক গাছের সঙ্গে বাঁধিত। গাছের সঙ্গে বাঁধিয়া আমার পা উপর দিকে রাখিল এবং আমাকে জিজ্ঞাসা করিল তোদের বাড়ী কোনটা। বাড়ী দেখাইয়া দেওয়ার পর আমার বাড়ী আগুন দিয়া পোড়াইয়া দিল। আমাকে গাছের সঙ্গে এই অবস্থায় বাঁধিয়া রাখিয়া পাক বাহিনী চলিয়া গেল। বর্তমানে আমি অদ্যাবধি মৃতপ্রায় অবস্থায় পড়িয়া আছি।
স্বাক্ষর / -

				 এই পাতা শেষ সম্পাদিত হয়েছে ১৮:০৩টার সময়, ২১ জুলাই ২০১৬ তারিখে।

